
Godina: LIII
Srijeda,  14.02.2018.godine

K A L E S I J A
Broj: 3 

OPĆINSKO VIJEĆE

64
Na osnovu člana 13.  Zakona  o  principima

lokalne samouprave u FBiH ("Sl. novine FBiH" br.
49/06 i 51/09) i člana 42. Statuta općine Kalesija –
Prečišćeni  tekst  ("Sl.  glasnik  općine  Kalesija"  br.
10/07,  7/08,  10/11,  3/12  i  6/13),  Općinsko  vijeće
Kalesija  na  sjednici  održanoj  dana  12.02.2018.
godine, d o n o s i

O D L U K U 
o davanju prethodne saglasnosti na Pravilnik o

izmjenama i dopunama Pravilnika 
o kriterijima za izbor najpovoljnijeg ponuđača za

zakup državnog poljoprivrednog zemljišta na
području općine Kalesija

I

Ovom  Odlukom  daje  se  prethodna
saglasnost  na  Pravilnik  o  izmjenama  i  dopunama
Pravilnika  o  kriterijima  za  izbor  najpovoljnijeg
ponuđača  za  zakup  državnog  poljoprivrednog
zemljišta na području općine Kalesija.

II

Ova  Odluka  stupa  na  snagu  danom
objavljivanja  u  "Službenom  glasniku  općine
Kalesija".

         Bosna i Hercegovina
Federacija Bosne i Hercegovine           PREDSJEDAVAJUĆI
           Tuzlanski kanton                      OPĆINSKOG VIJEĆA
        OPĆINA KALESIJA                                                             
        OPĆINSKO VIJEĆE              mr.med.sc.dr. Enes Idrizović
Broj: 01-05-2-777/18                    specijalista opšte hirurgije, s.r. 
Datum: 12.02.2018. godine                                                            

OPĆINSKI NAČELNIK

Na osnovu člana 15.  Zakona  o  principima

lokalne samouprave ("Sl. novine FBiH" br. 49/06 i
51/09),  člana  56.   Statuta  općine  Kalesija  ("Sl.
glasnik općine Kalesija" br. 10/07,7/08, 10/11, 3/12 i
6/13)  i  člana  7.  stav  12.  Programa  gospodarenja
poljoprivrednim zemljištem u vlasništvu države na
području  općine  Kalesija  ("Sl.  glasnik  općine
Kalesija" br. 7/11 i 4/15), uz prethodno pribavljenu
saglasnost  Općinskog vijeća Kalesija,  br:  01-05-2-
777/18  od  12.02.2018.  godine,  Općinski  načelnik
Kalesija, dana: 13.02.2018. godine, d o n o s i

PRAVILNIK 
o izmjenama i dopunama Pravilnika o

kriterijima za izbor najpovoljnijeg ponuđača za
zakup državnog poljoprivrednog zemljišta na

području općine Kalesija

Član 1.
U članu 3 Pravilnika o kriterijima za izbor

najpovoljnijeg  ponuđača  za  zakup  državnog
poljoprivrednog  zemljišta  na  području  općine
Kalesija ("Sl.  glasnik općine Kalesija" br.  7/11),  u
daljem tekstu (Pravilnik)  iza stava 1. dodaje se stav
2. koji glasi:

"Izuzetno  u  odnosu  na  odredbe  iz  stava  1  ovog
člana, ponuđači mogu biti i pravna lica registrovana
za obavljanje poljoprivredne djelatnosti sa sjedištem
izvan općine Kalesija, ukoliko isti ponude Program
investicionog  ulaganja  koji  bi  realizirali  zakupom
poljoprivrednog  zemljišta,  čime  doprinose
privrednom razvoju općine Kalesija i zapošljavanju
novih radnika".

Član 2.
U članu 6. Pravilnika iza stava 2. dodaje se

novi stav 3 koji glasi:
"Prijave pravnih lica iz člana 3. stav. 2 ovog

Pravilnika,  Komisija  će  cijeniti   sa  posebnom

pažnjom,  te  u  slučaju  prihvatanja  prijave,  isti  su
dužni prijedlog u tom smislu posebno obrazložiti".
Dosadašnji stavovi 3. i 4. postaju stavovi 5. i 6.

Član 3.
Ovaj  Pravilnik  stupa  na  snagu  danom

donošenja,  a  isti  će  se  objaviti  u  "Službenom
glasniku općine Kalesija".

Bosna i Hercegovina
Federacija Bosne i Hercegovine           OPĆINSKI NAČELNIK
Tuzlanski kanton
OPĆINA KALESIJA                                   Sead Džafić,  s.r.       
OPĆINSKI NAČELNIK
Broj: 02-05-2-778/18.                                                                    
Datum: 13.02.2018. godine

66
Na osnovu člana 15.  Zakona  o  principima

lokalne samouprave (“Sl. novine FBiH” br. 49/06) i
člana 56. Statuta općine Kalesija – Prečišćeni tekst
(“Sl. glasnik općine Kalesija” br. 10/07, 7/08, 10/11,
3/12  i  6/13),  Općinski  načelnik  Kalesija,  dana
01.02.2018. godine, d o n o s i 

R J E Š E NJ E 
o imenovanju Organizacionog odbora za

obilježavanje datuma i događaja značajnih za
obilježavanje na području općine Kalesija 

Član 1. 

U  Organizacioni  odbor  za  obilježavanje
datuma  i  događaja  značajnih  za  obilježavanje  na
području općine Kalesija, imenuju se: 

1. Mujo Tosunbegović – predsjednik,  Stručna
služba Općinskog načelnika

2. Dr.  Enes  Idrizović  –  potpredsjednik,
predsjedavajući Općinskog vijeća

3. Hata  Mujčinović  –  član,  Služba  za  opću
upravu i društvene djelatnosti

4. Hazim  Halilović  –  član,  Služba  za
komunalne poslove i civilnu zaštitu

5. Vehid  Hendić  –  član,   Stručna  služba
Općinskog načelnika

6. Muhamed Avdić – član,  Sportski savez
7. Fahrudin Sinanović – član, JU BKC "Alija

Izetbegović" Kalesija
8. Fahrudin Hamzić – član, obrazovanje 
9. Mirzet  Alić  –  član,  boračke  organizacije  i

udruženja
10. Ševal Karahodžić – član, mjesne zajednice

Član 2. 

            Zadatak Odbora je da: 
– u skladu sa Odlukom o utvrđivanju datuma i

događaja  značajnih  za  obilježavanje  na
području  općine  Kalesija,  sačini  Programe
obilježavanja  tih  datuma i  događaja,  kao i
državnih  praznika,  čije  se  obilježavanje
organizuje na lokalnom nivou,

– izvrši sve organizacione i tehničke pripreme
za obilježavanje tih datuma i događaja, 

– aktivno  sudjeluje  na  provođenju  tih
programa. 

Član 3. 

        Odbor za svoj rad odgovara i izvještaj podnosi
Općinskom  načelniku,  po  realizaciji  svakog
programa pojedinačno. 

Član 4. 

       Ovo Rješenje stupa na snagu danom donošenja i
bit  će  objavljeno  u  "Službenom  glasniku  općine
Kalesija". 

Član 5. 

        Stupanjem na snagu ovog Rješenja, prestaje da
važi Rješenje o imenovanju Organizacionog odbora
za  obilježavanje  datuma  i  događaja  značajnih  za
obilježavanje  na  području  općine  Kalesija  ("Sl.
glasnik općine Kalesija" br. 7/17). 

Bosna i Hercegovina 
Federacija Bosne i Hercegovine        OPĆINSKI NAČELNIK
OPĆINSKI NAČELNIK 
Tuzlanski kanton                                      Sead Džafić,  s.r.
OPĆINA KALESIJA
OPĆINSKI NAČELNIK 
Broj: 02-05-2-607/18. 
Datum: 01.02.2018. godine

67
Bosna i Hercegovina
Federacija Bosne i Hercegovine
Tuzlanski kanton
OPĆINA KALESIJA
OPĆINSKI NAČELNIK
Broj: 02-05-2-773/18
Datum: 09.02.2018. godine

Na osnovu člana 15.  Zakona  o  principima
lokalne samouprave (“Sl. novine FBiH” br. 49/06 i
51/09) i člana 56. Statuta općine Kalesija -Prečišćeni
tekst (“Sl. glasnik općine Kalesija” br. 10/07, 7/08,
10/11,  3/12  i  6/13),  te  tačke  III  Odluke  o
raspisivanju referenduma za osnivanje MZ Petrovice
i  Odluke o raspisivanju referenduma za izdvajanje

dijela MZ Prnjavor i pripajanje MZ Kalesija Centar
("Sl.  glasnik  općine  Kalesija"  br.  1/18),  Općinski
načelnik Kalesija,  dana 09.02.2018. godine, donosi

R J E Š E NJ E
o imenovanju Komisije za provođenje

referenduma o formiranju mjesne zajednice
Petrovice i izdvajanju naseljenog mjesta Palavre

iz mjesne zajednice Prnjavor i pripajanja
mjesnoj zajednici Kalesija Centar

I

U  Komisiju  za  provođenje  referenduma  o
formiranju mjesne zajednice Petrovice i  izdvajanju
naseljenog  mjesta  Palavre  iz  mjesne  zajednice
Prnjavor  i  pripajanja  mjesnoj  zajednici  Kalesija
Centar, imenuju se:

1. Atlagić Adis – predsjednik,
2. Skopljaković Mirsudin – član,
3. Alić Mirzet – član,
4. Karahodžić Ševal – član i 
5. Bajrić Mevludin – član.

 
II

Zadatak Komisije je da:

– Provede kompletnu proceduru referenduma
o  osnivanju  mjesne  zajednice  Petrovice
(zaseoci  Barčići,  Dolina,  Zulfići  i
Suhopolje),  izdvajanje  iz  mjesne  zajednice
Tojšići.

– Izdvajanje naseljenog mjesta Palavre iz MZ
Prnjavor i pripajanje MZ Kalesija Centar.

– Da formira biračke odbore.
– Sačini Izvještaj o provedenom referendumu.
– Sačini  prijedlog  Odluke  o  osnivanju  nove

mjesne  zajednice  Petrovice,  odnosno
izdvajanje iz MZ Prnjavor i pripajanje MZ
Kalesija Centar.

III

Ovo Rješenje stupa na snagu danom
donošenja i bit će objavljeno u "Službenom glasniku
općine Kalesija".

Dostavljeno:                                        OPĆINSKI NAČELNIK   
1. Imenovanim,  

2. a/a                                           Sead Džafić,  s.r.

68
Na osnovu člana 52, stav 1, tačka 3, Zakona

o  organizaciji  organa  uprave  u  Federaciji  Bosne  i
Hercegovine (“Službene novine FBiH” broj 35/05),
člana 15 Zakona o principima lokalne samouprave u
Federaciji  BiH  (“Službene  novine  FBiH”  49/06  9
51/09),  člana  56.  (prečišćeni  tekst)  Statuta  općine
Kalesija (“Službeni glasnik općine Kalesija br.10/07,
7/08, 1011, 312 i 6/13),  Općinski načelnik donosi:
 

 ODLUKU
 O UČEŠĆU GRAĐANA  I POSLOVNE

ZAJEDNICE U PROCESU PLANIRANJA,
IMPLEMENTIRANJA, PRAĆENJE I

VREDNOVANJE STRATEGIJE RAZVOJA
OPĆINE KALESIJA

Član 1.
Ovom Odlukom se definiše učešće građana i

poslovne  zajednice  u  procesu  odlučivanja  i
donošenja odluka, kojim se  osigurava transparentan
proces  planiranja,  implementiranja,  praćenja  i
vrednovanja  Strategije  razvoja  općine  Kalesija,  a
posebno građana  koje  identificiramo kao socijalno
isključene i marginalizirane.

Član 2.
Učešće građana i poslovne zajednice će se osigurati
korištenjem mehanizma Partnerske grupe za razvoj
(Lokalno  ekonomski  savjet)  u  daljem  tekstu
Partnerska  grupa i  Ankete  (kroz  učešće  građana
kroz rad mjesnih zajednica, nevladinih udruženja i
sl.).

Član 3.
Partnerska grupa za razvoj je forum putem kojeg se
osigurava  učešće  građana  u  procesu  strateškog
planiranja.

Partnerska grupa predstavlja glas građana u procesu
strateškog planiranja i lokalnog razvoja uopće,  te će
se  u  njenom  radu  osigurati  učešće  predstavnika
javnog  sektora,  predstavničke  i  izvršne  vlasti,
predstavnike  privatnog  sektora  te  predstavnike
nevladinih organizacija. 

Minimalni broj susreta Partnerske grupe za razvoj u
toku jedne kalendarske godine je dva,  u skladu sa
Pravilnikom  o  planiranju,  praćenju  i  vrednovanju
godišnjeg rada općinske uprave i izvještavanju.

Rad  Partnerske  grupe  će  se  detaljnije  definisati
posebnim aktom a sadržavaće odredbe o iniciranju
sastanaka,  moderaciji,  svrhi  i  cilju,  te  načinu
dokumentovanja  i  procesuiranja  sugestija,  molbi,
žalbi,  prijedloga  i  slično  sa  sastanaka  Partnerske
grupe.

Član 4.
Anketa kao model učešća građana predstavlja jedan
od  osnovnih  ulaznih  parametara  za  ispitivanje
zadovoljstva  građana  javnim  uslugama  u  općini
Kalesija.
Anketa  će  se  sprovoditi  metodom  ispitivanja
građana  i  građanki  koji  su  upravo  koristili  usluge
javne  uprave  općine  Kalesija,  te  putem  online
ankete.
Anketa će se provoditi svake kalendarske godine u
periodu od 1-15. Oktobra.

Član 5.
Svrha godišnjeg anketiriranja je bolje razumijevanje
aktuelnih  potreba  građana,  otvaranje  dijaloga  sa
njima,  te  unaprijeđenje  administrativnih  i  javnih
usluga  koje  su  u  nadležnosti  općine  Kalesija,  te
poređenje  stanja  o  zadovoljstvu  građana,  koji  je
određena JLS ostvarila u proteklom periodu. 

Član 6.
Za unos i  obradu podataka iz ankete je odgovorna
Stručna  služba  općinskog  načelnika   Služba,  koja
najkasnije do 20. oktobra dostavlja rezultate ankete
organizacionim  jedinicama  na  koje  se  pitanja
odnose.

Rezultati  ankete  su  osnova  za  izradu  Godišnjeg
plana  rada  organizacije  jedinice  a  sve  prigovore  i
pritužbe tokom  godine,  evidentirati  i  razmotriti  na
sastancima  proširenog  kolegija  Općinskog
načelnika.

Član 7.
Ova Odluka stupa na snagu danom donošenja, i biti
će objavljena u Službenom glasniku općine Kalesija.

Bosna i Hercegovina
Federacija Bosne i Hercegovine           OPĆINSKI NAČELNIK
Tuzlanski kanton
OPĆINA KALESIJA                                  Sead Džafić,  s.r.
OPĆINSKI NAČELNIK
Broj : 02-05-2-743/18 
Datum : 09.02.2018. godine

69
Na osnovu člana 52, stav 1, tačka 3, Zakona

o  organizaciji  organa  uprave  u  Federaciji  Bosne  i
Hercegovine (“Službene novine FBiH” broj 35/05),
člana 15 Zakona o principima lokalne samouprave u
Federaciji  BiH  (“Službene  novine  FBiH”  49/06  9
51/09),  člana  56.  (prečišćeni  tekst)  Statuta  općine
Kalesija (“Službeni glasnik općine Kalesija br.10/07,
7/08,  1011,  312  i  6/13),  a  u  vezi  s  Odlukom  o
organizaciji  općinskih  službi  za  upravu općine
Kalesija  (“Službeni  glasnik  općine  Kalesija
br.07/17)  i  usvojene  Strategije  lokalnog  razvoja

općine Kalesija, broj:01-05-3/18 sa sjednice održane
29.12.2017.godine  (“Službeni  glasnik  općine
Kalesija br.1A/18), Općinski načelnik donosi:

PRAVILNIK
O PLANIRANJU, PRAĆENJU I

VREDNOVANJU GODIŠNJEG RADA
OPĆINSKE UPRAVE I IZVJEŠTAVANJU

DIO PRVI – OPĆE ODREDBE

Član 1.
Svrha i cilj

Ovim  Pravilnikom  utvrđuje  se  procedura  za
uspostavljanje  standardne  metode  planiranja,
praćenja  i  vrednovanja  godišnjeg  rada  Općinske
uprave i izvještavanja u općini Kalesija i osigurava
adekvatno  učešće  relevantnih  subjekata,  a
prvenstveno  zaposlenih  u  Općinskoj  upravi,  u
realizaciji  svake  od  navedenih  faza  u  procesu
implementacije  Strategije  i  obavljanja  redovnih
poslova.

Član 2.
Područje primjene

Procedura  se  primjenjuje  na  operacionalizaciju  i
implementaciju  Strategije  integrisanog  razvoja  i
redovne poslove u Općinskoj upravi Kalesija.

Član 3.
Polazna osnova

Polaznu  osnovu  za  izradu  ovog  Pravilnika  čine
Metodološke smjernice za upravljanje kratkoročnim
planiranjem, provedbom, praćenjem i vrednovanjem
godišnjeg rada JLS, koje su pripremljene u sklopu
Projekta  općinskog  okolišnog  i  ekonomkog
upravljanja  (MEG)  u  kojem  je  općina  Kalesija
jedna  od  partnerskih  jedinica  lokalne  sampuprave.
Drugi  ključni  dokument  za  primjenu  Pravilnika
predstavlja  Strategija  integriranog  razvoja  općine
Kalesija 2018-2027. 

DIO DRUGI – POJMOVI I DEFINICIJE

Član 4.
Definicije

Godišnje  planiranje –  definisanje  redovnih
aktivnosti  proizašlih  iz  zakonski  definisanih
odgovornosti JLS, i aktivnosti na godišnjem nivou,
koje  će  Općinska  uprava  Kalesija,  uključujući

načelnika općine i unutrašnje organizacione jedinice,
odnosno,  službe  općinske  uprave  i Odsjek  za
upravljanje  razvojem,  preduzeti  kako  bi  se
implementirali  strateški  i  drugi  programski
dokumenti, a rezultira izrađenim Godišnjim planom
rada JLS.

Praćenje (monitoring) - sistematično i kontinuirano
sakupljanje,  analiziranje  i  korišćenje  podataka  u
procesu  sprovođenja  u  svrhu  mjerenja  napretka
ostvarivanja  postavljenih  ciljeva  i  indikatora  i
preduzimanja  odgovarajućih  mjera  s  ciljem
eventualnih korekcija. 

Vrednovanje  - proces kojim se ocjenjuje ostvareni
uticaj  i  značaj  intervencije,  odnosno,  programa,
projekata ili sveukupnog godišnjeg plana JLS, prema
ranije  definisanim  kriterijima,  i  čime  se,  takođe,
određuje  progres  i  postignuća  prema  postavljenim
ciljevima i ishodima. 

Izvještavanje –  priprema  dokumenta  koji  sadrži
podatke  i  informacije  o  realizaciji  planiranih
aktivnosti  na  godišnjem  nivou  koji  proizilaze  iz
redovnih i prenesenih nadležnosti JLS, iz poslova i
prioriteta  utvrđenih  strateškim  i  drugim
programskim dokumentima JLS, a na osnovu nalaza
praćenja.

Godišnji plan rada JLS – skup redovnih aktivnosti
i  aktivnosti  implementacije  strateških  i  drugih
programskih dokumenata koje će Općinska uprava
Kalesija  preduzeti  u  toku  godine.  Priprema  se  na
osnovu budžeta, programa rada načelnika, programa
rada  predstavničkog  organa,  godišnjeg  plana
implementacije  razvojne  strategije  i  godišnjeg
programa javnih investicija.

Godišnji  plan  rada  unutrašnjih  organizacionih
jedinica JLS - dokument koji se kreira za određenu
godinu za svaku pojedinu unutrašnju organizacionu
jedinicu u JLS, uključujući službu načelnika općine,
sve službe Općinske uprava i  Odsjek za upravljanje
razvojem, i  sadrži  njene  ciljeve,  strateško-
programske  i  redovne  poslove  sa  precizno
određenim  odgovornim  osobama  i  sa  rezultatima
definisanim  na  godišnjem  nivou,  budžet,  opis
mjerenja  i  izvještavanja  o  uspješnosti  rada,  te
podatke o ljudskim resursima. 

Izvještaj o realizaciji Godišnjeg plana rada JLS -
dokument  koji  daje  pregled  i  analizu  ostvarenja
rezultata definisanih Godišnjim planom rada JLS za
strateško-programske i redovne poslove. 

Program rada predstavničkog organa -  program
rada  na  godišnjem  nivou  koji  sadrži  planirane
aktivnosti  iz  nadležnosti  Općinskog vijeća  i  način

ostvarivanja,  a  koje  proizilaze  iz  zakona,  Statuta
općine, odluka i drugih akata.

Budžet JLS – predstavlja pregled planiranih prihoda
i rashoda za period od jedne godine JLS kojeg na
prijedlog  načelnika  razmatra  i  usvaja  Općinsko
vijeće, a u skladu sa relevantnim pravnim okvirom. 

Program  javnih  investicija -  (u  daljem  tekstu:
„PJI“) je trogodišnji dokument koji donose nadležna
izvršna  tijela  na  svim  nivoima  vlasti  na  nivou
Federacije Bosne i Hercegovine, u cilju upravljanja i
koordinacije  sredstvima  razvoja.  Obuhvata  i
razvojne  investicione  programe  koji  direktno
doprinose realizaciji razvojnih ciljeva postavljenih u
strateškim dokumentima.  Pri tome, PJI na nivoima
višim  od  lokalnog  može  da  sadrži  projekte
kandidovane od strane JLS. 

Strategija  integrisanog  lokalnog  razvoja -  plan
koji  služi  za  usmjeravanje  resursa  i  upravljanje
procesima ekonomskog i društvenog razvoja i zaštite
životne sredine kako bi se obezbjedilo kontinuirano i
dugoročno unapređenje lokalne zajednice.

Plan implementacije sa indikativnim finansijskim
okvirom  (1+2) –  dokument  kojim  se  definišu
strateško-programski prioriteti za narednu godinu, te
izrađuje  se  Plan  implementacije  sa  indikativnim
finansijskim okvirom 1+2.

Član 5.
Skraćenice

U Pravilniku će biti korištene slijedeće skraćenice:
OU – općinska uprava
PPVI - planiranje, praćenje, vrednovanje i  
 izvještavanje
JURA - jedinica za upravljanje razvojem
JLS – jedinica lokalne samouprave
UOJ - unutrašnja organizaciona jedinica
PJI - program javnih investicija
DOB - dokument okvirnog budžeta

DIO  TREĆI  –  ODGOVORNOSTI  I
OVLAŠTENJA  I  KLJUČNE  AKTIVNOSTI
KOJE SE REGULIŠU OVIM PRAVILNIKOM

Član 6.
Odgovornosti i ovlaštenja

Ovim članom definišu se odgovornosti i ovlaštenja
za primjenu ovog Pravilnika:

1. Općinski načelnik odgovoran je za nadzor
nad  primjenom  procedure  opisane  u
Pravilniku,

2. Rukovodioci UOJ odgovorni su za nadzor
nad primjenom procedure unutar UOJ,

3. Odsjek  za  upravljanje  razvojem,  (u
daljem  tekstu  JURA)  odgovoran  je  za
pravilnu  primjenu  procedure  na  nivou
općinske uprave

4. Rukovodioci  unutrašnjih  organizacionih
jedinice,  sa  precizno  definisanom
odgovornošću  izvršilaca odgovorni  su  za
pravilnu primjenu procedure na nivou UOJ:

Član 7.
Ključne aktivnosti 

PPVI procedura, čiji je detaljan opis predmet ovog
Pravilnika, sastoji se od slijedećih ključnih koraka:

1) Godišnje  planiranje.  Planiranje  je  prva
faza godišnjeg procesa planiranja, praćenja,
vrednovanja i izvještavanja Općinske uprave
Kalesija  i  obuhvata  pet  međusobno
povezanih  koraka  koji  omogućavaju
sistematsko definisanje aktivnosti iz redovne
nadležnosti, i aktivnosti na godišnjem nivou
koje OU, uključujući općinskog načelnika i
unutrašnje organizacione jedinice, odnosno,
službe  preduzimaju  na  godišnjem  nivou,
kako bi  se  implementirali  strateški  i  drugi
programski  dokumenti  i  obezbjedila
horizontalna  i  vertikalna  koordinacija
između različitih planova na nivou jedinice
lokalne samouprave, a naročito usklađenost
Godišnjeg  plana  rada  OU  Klesija  sa
Budžetom općine.

2) Praćenje tokom  provođenja  Godišnjeg
plana  rada  OU  Kalesija  je  druga  faza
procesa  i  predstavlja  sistem  za  mjerenje
napretka ostvarivanja definisanih aktivnosti
i  postavljenih  ciljeva  u  Godišnjem  planu
rada  OU,  putem  sakupljanja,  analize  i
korištenja podataka i indikatora, a kako bi se
pratio  progres  implementacije  te  mogle
poduzeti korektivne mjere s ciljem što većeg
stepena  ostvarenja  zacrtanih  ciljnih
vrijednosti u Godišnjem planu rada OU.

Kako bi se kreirala osnova za pravovremeno
i  efikasno  praćenje  provođenja  Godišnjeg
plana  rada  OU,  u  ovom djelu  se  definišu
koraci,  nosioci  i  vremenska  dinamika
praćenja tokom provođenja Godišnjeg plana
rada  OU.  Vremenski  okvir  praćenja
obuhvata  ukupan  proces  implementacije
Godišnjeg plana  rada,  odnosno vrijeme od
donošenja  Godišnjeg  plana  rada  OU  za
tekuću  godinu,  do  donošenja  Godišnjeg

plana  rada  za  narednu  godinu.  Ovaj  dio
procedure obuhvata dva koraka, koji će biti
detaljno opisani u posebnom poglavlju ovog
Pravilnika.

3) Izvještavanje  podrazumjeva  pripremu  i
razmatranje polugodišnjih izvještaja o radu
UOJ,  kao  i  izradu,  razmatranje  i
vrednovanje godišnjih izvještaja o realizaciji
planova  rada  UOJ.  Ova  faza  obuhvata  i
usvajanje  godišnjeg  izvještaja  od  strane
Općinskog vijeća. O objavljivanju izvještaja
na  internet  prezentaciji  općine  odlučuje
općinski načelnik.

Član 8.
Dijagram toka

Dijagram toka, koji detaljno precizira sve korake u
PPVI proceduri  smatra  se  sastavnim dijelom ovog
Pravilnika.

                   
DIO ČETVRTI – GODIŠNJE PLANIRANJE

Član 9.
Definisanje prioriteta za narednu godinu na
osnovu strateško-programskih dokumenata i
izrada prvog nacrta Plana implementacije sa

indikativnim finansijskim okvirom (1+2)

Razmatranjem  strateško-programskih  dokumenata
(Integrirane  strategije  razvoja  općine  Kalesija  i
Plana  implementacije  za  prethodnu  godinu,  sa
indikativnim finansijskim okvirom (1+2))  definišu
se strateško-programski prioriteti za narednu godinu
i  izrađuje  se  prvi  nacrt  Plana  implementacije  sa
indikativnim  finansijskim  okvirom  1+2  (za  prvu
godinu  implementacije  Plan  se  preuzima  iz
Integrirane  strategije  razvoja,  dok  se  za  svaku
slijedeću  godinu  polazi  od  prethodnog  Plana
implementacije  sa  indikativnim  finansijskim
okvirom 1+2, koji se ažurira i dopunjava projektima
iz Integrisane strategije razvoja čija implementacije
počinje u toj godini).

Službe  OU  dužne  su  da  pregledaju  Plan
implementacije  sa  indikativnim  finansijskim
okvirom  (1+2)  za  prethodni  trogodišnji  period,
preispitaju i, po potrebi, revidiraju  projekte i mjere
za  narednu  godinu,  kao  i  da  predlože  prioritetne
projekte  i  mere   za  Plan  implementacije  sa
indikativnim  finansijskim  okvirom  (1+2).  Za
predložene projekte i  mjere treba da postoji  realna
osnova da će biti finansirani iz budžeta i/ili eksternih
izvora.  Odsjek  za  upravljanje  razvojem,  (JURA)
zadužen  je  za   pokretanje  i  koordinaciju  procesa

planiranja i objedinjavanje Plana implementacije sa
indikativnim finansijskim okvirom (1+2)  na  nivou
Općinske uprave.

Nosilac ove aktivnosti je JURA i Kolegij općinskog
načelnika.

Rok za izradu prvog nacrta Plana implementacije sa
indikativnim  finansijskim  okvirom  za  narednu
godinu je 15. april tekuće godine.

Član 10.
Priprema Nacrta planova rada službi  za narednu
godinu, uključujući prioritetne projekte i redovne

poslove

Na osnovu ključnih ulaznih dokumenata (Strategija
integriranog  razvoja,  ažuriran  Plan  implementacije
sa  indikativnim  finansijskim  okvirom  (1+2),
Dokument  okvirnog  budžeta  (DOB),  Upute i
budžetske instrukcije Službe  za  finansije  OU
/Priručnik  o  pripremanju  Nacrta  budžeta   OU
Kalesija,  Program  javnih  investicija,  Pravilnik  o
sistematizaciji općinskih službi za upravu  i drugih
službi i tijela općinske uprave i samouprave općine
Kalesija,  Prijedlozi  aktivnosti  službe za  Program
rada  Općinskog  vijeća i  opčinskog  načelnika,
Program  rada  sistema  obuke  za  zaposlene  u  OU
Kalesija i  prijedlozi  za   interni  Plan  obuke),  u
priloženom  formatu  plana  rada,  službe i  druge
relevantne  UOJ  (na  primjer,  Služba  općinskog
načelnika  ili  Odsjek  za  upravljanje  razvojem,
pristupaju izradi nacrta planova za narednu godinu,
koji  obuhvata  strateško-programske  prioritete  i
redovne poslove  i  služi  kao  osnova  za  definisanje
budžetskih zahtjeva OU Kalesija.

Sve službe OU, uključujući, i Odsjek za upravljanje
razvojem,  (JURA) pripremaju prvi Nacrt godišnjeg
plana rada. Ukoliko neka služba nema u nadležnosti
sprovođenje  projekata  i  mjera,  priprema  samo
godišnji  plan  redovnih  aktivnosti.  Na  osnovu
dostavljenih  planova  UOJ,  JURA kasnije  izrađuje
zbirni godišnji plan Općinske uprave, koji obuhvata
Plan  implementacije  projekata  i  mjera  te  redovne
aktivnosti svih organizacionih jedinica. Kao osnova
za  izradu  koriste  se  ažurne  verzije  relevantnih
dokumenata  (Integrirana  strategija  razvoja,  Nacrt
Programa  rada  Općinskog  vijeća  i  općinskog
načelnika, Program rada sistema obuke za zaposlene
u OU Kalesija i interni Nacrt Plana obuke Kalesija).

Nosioci ove aktivnosti  su službe/UOJ OU Kalesija
(priprema  nacrta - zaposleni,  finalizacija  i
odobravanje -načelnik UOJ).
Rok  za  izradu  godišnjih  planova  UOJ  za  narednu
godinu je 30. septembar tekuće godine.

Član 11.
Usaglašavanje Nacrta planova UOJ sa Nacrtom

budžeta OU Kalesija za narednu godinu i
eksternim finansijskim sredstvima

Nacrti planova svih službi i samostalnih unutrašnjih
organizacionih jedinica (UOJ), moraju se usaglasiti
sa  dijelom budžeta  koji  se  odnosi  na  UOJ.  Pored
predloženih  redovnih  aktivnosti,  budžetom  se
obuhvataju i sredstva namjenjena za implementaciju
projekata i mjera. Ovaj korak sprovode zaposleni u
UOJ nadležni za izradu plana i izvršilac u Službi za
privredu,  razvoj  i  finansije/Odsjeku  za  budžet  i
finansije.  Saglasnost  na  izrađeni  nacrt  plana  rad
UOJ,  koji  je  usaglašen  sa  nacrtom  budžeta,  daju
rukovodioci  date  UOJ  i  Službe  za  privredui
budžet/Odsjeka za budžet i finansije

Nosilac aktivnosti: službe/UOJ OU Kalesija, JURA i
Služba  za  privredu  i  budžet/Odsjek  za  budžet  i
finansije.
Rok  za  izradu  je  15.  oktobar  (prvi  nacrt);  15.
novembar  (drugi  nacrt);  15.  decembar  (finalni
nacrt) tekuće godine (za slijedeću godinu).

Član 12.
Izrada nacrta godišnjeg plana rada OU 

Izrada  nacrta  godišnjeg  plana  rada  OU  Kalesija
izvršiće  se  objedinjavanjem  nacrta  planova  rada
UOJ,  koji  su  usaglašeni  sa  budžetom i  eksternim
izvorima finansiranja. Uz nacrte planova UOJ, kao
osnova  za  izradu  koriste  se  i  ažurne  verzije
relevantnih  dokumenata  (Integrirana  strategija
razvoja,  Nacrt  Programa  rada  Općinskog  vijeća  i
općinskog načelnika, Program rada sistema obuke za
zaposlene u OU Kalesija i interni Nacrt Plana obuke
OU Kalesija).

Nosilac  aktivnosti:   JURA  i  stručna  služba
općinskog načelnika.
Rok  za  izradu  nacrta  godišnjeg  plana  OU  je  31.
oktobar (prvi nacrt); 31. decembar (drugi nacrt).

Član 13.
Usklađivanje Planova rada UOJ i Godišnjeg
plana OU sa usvojenim budžetom,  eksternim

izvorima finansiranja i Planom implementacije 

Usklađivanje Planova rada UOJ i  Godišnjeg plana
OU  Kalesija  sa  usvojenim  budžetom  općine,
eksternim  izvorima  finansiranja  i  Planom
implementacije  sa  indikativnim  finansijskim
okvirom  (1+2)   (koji  će  tada  biti  raspoloživ  u
finalnoj  verziji)  biće  izvršeno  poređenjem  svih
elemenata  navedenih  dokumenata  i  njihovim
usklađivanjem. Sve stavke u Godišnjem planu rada

OU  treba  da  budu  identične  sa  navedenim
povezanim  dokumentima  (planovima  rada  UOJ,
Planom implementacije sa indikativnim finansijskim
okvirom  (1+2)  i  usvojenim  budžetom).  Rezultat
ovog  procesa  je  izvršena  operacionalizacija
godišnjih  strateško-programskih  prioriteta  i
prioriteta iz redovnih aktivnosti u godišnji plan OU i
planove službi i samostalnih UOJ.

Nosilac ove aktivnost su službe/UOJ, JURA i Služba
općinskog načelnika.
Rok za izradu:  Od dana usvajanja  budžeta  do  15.
januara godine za koju se donosi plan.

Član 14.
Donošenje Godišnjeg plana rada OU

Donošenje Godišnjeg plana rada OU Kalesija će biti
izvršeno od strane Općinskog načelnika.

Nosilac ove aktivnosti je Općinski načelnik.
Rok za usvajanje je 15.  januar godine za koju se
donosi plan.

 DIO PETI – PRAĆENJE

Član 15.
Priprema kalendara za praćenje realizacije

godišnjeg plana rada OU

Putem  izrade  Kalendara  za  praćenje  realizacije
Godišnjeg  plana  rada  OU  Kalesija,  u  definisanom
formatu,  određuju se aktivnosti,  rokovi i  nosioci  u
procesu  praćenja.  Kalendar  za  praćenje  realizacije
Godišnjeg  plana  se  odnosi  na  samu proceduru
praćenja a kako bi se osiguralo redovno prikupljanje
i  obrada  podataka,  priprema  korektivnih  mjera  te
izvještavanje  o  implementaciji  projekata  i  mjera  i
ostvarenju  planiranih  redovnih  aktivnosti  na
godišnjem nivou.

Nosilac ove aktivnosti  je  Služba  općinskog
načelnika, JURA i Kolegij općinskog načelnika.
Rok  za  izradu  je  31.  januar godine  za  koju  je
donesen plan.

Član 16.
Provođenje praćenja realizacije 

Godišnjeg plana OU

Provođenje  praćenja  realizacije  Godišnjeg  plana
rada OU Kalesija (u skladu sa kalendarom praćenja)
obezbjeđuje  povratnu  informaciju  o  statusu
implementacije  projekata  i  mjera,  te  strategije  u
cjelini.  Praćenje  obuhvata  prikupljanje  podataka  i
unos  u  bazu  (APIS),  analizu  podataka  o

implementaciji projekata, mjera i redovnih poslova,
kao  i  informisanje  relevantnih  subjekata  o  toku  i
eventualnim  odstupanjima  od  utvrđenog  plana  u
okviru pojedinih intervencija. 

Nosilac ove aktivnosti  je  Služba  općinskog
načelnika, JURA i Kolegijum općinskog načelnika.
Rok za provođenje je od 1. februara, kontinuirano.

DIO ŠESTI – IZVJEŠTAVANJE

Član 17.
Izrada polugodišnjih izvještaja o realizaciji

planova rada UOJ

Izrada polugodišnjih izvještaja o realizaciji planova
rada UOJ (službi OU i samostalnih UOJ) se vrši na
osnovu Godišnjih planova rada UOJ,  prikupljanjem
podataka i  praćenjem realizacije godišnjih planova
rada  prema  definisanom  Obrascu  polugodišnjeg
izvještaja o realizaciji planova rada službi OU  i daje
osnovu za uočavanje napretka u realizaciji planova
rada UOJ, kao i za uočavanje eventualnih odstupanja
u pogledu implementacije plana. 

Nosilac aktivnosti izrade polugodišnjih izvještaja su
zaposleni  u  UOJ  OU  Kalesija  i  JURA.  Za
razmatranje  i  odobravanje  polugodišnjih  izvještaja
odgovoran je načelnik službe/šef JURA.
Rok za izradu je do 31. jula tekuće godine.

Član 18.
Razmatranje Polugodišnjih izvještaja o realizaciji

planova rada UOJ

Razmatranje  Polugodišnjih  izvještaja  o  realizaciji
planova  rada  UOJ  omogućava  da  se  donesu
zaključci  i  preporuke/korektivne  mjere  koje  je
potrebno preduzeti u slučaju da su uočena značajna
odstupanja  od  planova  rada  UOJ.  JURA  sumira
informacije  o  dotadašnjem  procesu  realizacije
planova  i  pruža  tehničku  podršku  u  formulisanju
zaključaka  i  preporuka,  kao  i  korektivnih  mjera
ukoliko su potrebne.

Nosioci ove aktivnosti su Služba općinskog 
načelnika, Kolegij općinskog načelnika i Šef JURA.
Rok za provođenje ove aktivnosti je 31. juli tekuće 
godine.

Član 19.
Izrada Godišnjih izvještaja o realizaciji planova
rada UOJ i njihovo objedinjavanje u Godišnji
izvještaj o realizaciji godišnjeg plana rada OU

Godišnji izvještaj o realizaciji Godišnjeg plana rada
OU sadrži informacije o realizovanim aktivnostima
svih  UOJ  i  daje  osnovu  za  uočavanje  napretka  u

realizaciji planova rada UOJ i OU u cjelini, kao i za
uočavanje  eventualnih  odstupanja  u  pogledu
implementacije plana. Godišnji planovi rada UOJ i
Godišnji plan rada OU su polazna osnova, zajedno
sa  podacima   i  informacijama  prikupljenim  iz
relevantnih izvora i objedinjenim u APIS-u, dok se
za  izradu  koriste  Obrasci  Godišnjeg  izvještaja  o
realizaciji  planova službi  i  samostalnih unutrašnjih
jedinica,  kao  i   Godišnjeg  izvještaja  o  realizaciji
plana rada OU Kalesija.

Nosioci  ove  aktivnosti  su  izvršioci  u
službama/samostalnim  UOJ,  JURA  i  Služba
općinskog načelnika.
Rok za izradu je 15. april naredne godine, u odnosu
na godinu za koju se priprema izvještaj.

Član 20.
Razmatranje i vrednovanje Godišnjeg izvještaja

o realizaciji Godišnjeg plana rada OU 

Ova  aktivnost  rezultira prijedlogom  Godišnjeg
izvještaja OU Kalesija i zaključkom o vrednovanju,
a vrši se na osnovu navedenog Izvještaja, uzimajući
u  obzir  planirana  i  ostvarena  postignuća  u  datoj
godini  koja  treba da budu naznačena u Izvještaju.
JURA sumira  informacije  o  dotadašnjem  procesu
realizacije  planova  i  pruža  tehničku  podršku  u
formulisanju  zaključaka  i  preporuka,  kao  i
korektivnih mjera ukoliko su potrebne.

Nosioci  ove  aktivnosti  su  izvršioci  u
službama/samostalnim  UOJ,  JURA  i  Služba
općinskog načelnika.
Rok za provođenje ove aktivnosti je 15. maj naredne
godine   u  odnosu  na  godinu  za  koju  se  priprema
izvještaj.

Član 21.
Usvajanje Godišnjeg izvještaja o realizaciji

godišnjeg plana rada OU

Usvajanje  Godišnjeg  izvještaja  o  realizaciji
godišnjeg  plana  rada  OU Kalesija slijedi  nakon
razmatranja  Prijedloga  i  rezultira  usvojenim
Godišnjim izvještajem OU koji daje detaljan pregled
godišnjih rezultata u implementaciji Plana rada OU,
sa  eventualnim  odstupanjima  i  prijedlozima  za
unapređenja  u  narednom  periodu.  Izvještaj  o
realizaciji godišnjeg plana rada OU Kalesija usvaja
Općinski načelnik i o tome priprema informaciju za
Općinsko vijeće.

Nosilac aktivnosti je općinski načelnik. 
Rok  za  usvajanje  je  31.  maj naredne  godine  u
odnosu na godinu za koju se priprema izvještaj. 

Član 22.
Objavljivanje Godišnjeg izvještaja o realizaciji

godišnjeg plana rada OU

U cilju transparentnosti i dostupnosti široj javnosti,
poželjno da se odmah po usvajanju Izvještaj objavi
na zvaničnoj internet prezentaciji općine Kalesija. O
eventualnom  objavljivanju  Godišnjeg  izvještaja  o
realizaciji  godišnjeg  plana  rada  OU  odlučuje
Općinski načelnik.

Nosioci  ove  aktivnosti  su  općinski  načelnik i  šef
JURA.
Rok za eventualno objavljivanje je 7 dana od  dana
usvajanja Godišnjeg izvještaja OU.

DIO  SEDMI  –  PRELAZNE  I  ZAVRŠNE
ODREDBE

Član 23.
Izvršenje

Na  osnovu  ovog  Pravilnika  Općinski  načelnik  će
rješenjem utvrditi  podjelu  dužnosti  i  odgovornosti
državnih  službenika  i  namještenika  za  primjenu
ovog Pravilnika u okviru Općinske uprave Kalesija.

Član 24.
Korišćenje dokumentacije i obrasci

Na  osnovu  ovog  Pravilnika  državni  službenici  i
namještenici  OU  Kalesija  će  biti  upoznati  sa
sadržinom i  zahtjevima za primjenu odgovarajućih
dokumenata i obrazaca/formata, koji obuhvataju:

1. Spisak  dokumenata-propisa  koji  se
primjenjuju  za  obavljanje  aktivnosti  iz
Pravilnika, 

2. Obrazac/format godišnjeg plana rada OU
3. Obrazac/format godišnjeg  plana rada UOJ

OU
4. Obrazac/format kalendara praćenja
5. Obrazac/format (polugodišnjeg i godišnjeg)

izvještaja o realizaciji godišnjeg plana rada
JLS

6. Spisak  OUJ/izvršilaca  koji  su  primili
dokumenta na koje se Pravilnik odnosi

          
Napomena:  Prilozi  1-6  (Člana  24)  koji  su  sada
„uključeni“  kao  elektronski  dodaci  se  u  verziji
Pravilnika  koji  se  objavljuje/stampa,  ukljucuju  u
dokument  Pravilnika  kao  posebni  aneksi  (formati
tabela). Sada su uključeni kao elektronski dodaci da
bi  se  mogli  lakše  pregledati/prilagodjavati
specifičnostima JLS.

Član 25.
Obezbjeđenje rodne ravnopravnosti

Gramatička  terminologija  u  ovom  Pravilniku
podrazumijeva oba spola.

Član 26.
Stupanje Pravilnika na snagu

Ovaj Pravilnik stupa na snagu danom donošenja a
primjenjivaće  se  danom  davanja  saglasnosti
Općinskog  vijeća  i  biće  objavljen  u  Službenom
glasniku općine Kalesija.

Broj: 02-05-851/18                 OPĆINSKI NAČELNIK
Kalesija, 07.02.2018. godine                                       

    Sead Džafić,  s.r.

